
BARQAROR KELAJAK 
UCHUN BUDJETLASHTIRISH: 

YASHIL TASHABBUSLAR 
UCHUN DAROMADLARINI 

SHAKLLANTIRISH

Meyliev Obid Raxmatullayevich
Toshkent Davlat Iqtisodiyot universiteti iqtisodiyot fanlari doktori, professor.

Gofurova Kamola Xayrulla qizi
Toshkent Davlat Iqtisodiyot universiteti moliya fakulteti talabasi 

gofurovakamola4@gmail.com 

Annotatsiya: Hozirgi kunda asosiy global muammo hisoblangan atrof-muhitning ifloslanishi, tabiiy resurs zahiralarining 
kamayib borishi, resurs yetishmasligi, tabiiy ofatlarning ortib borishi va boshqa ekologik xavfli oqibatlar natijasida nafaqat 
ijtimoiy, balki yaqin kelajakda iqtisodiy muammolarning yuzaga kelishi kutilmoqda.

Garchi ekologik muammolarni bartaraf etish maqsadida rivojlangan davlatlar tomonidan “yashil iqtisodiyot” va “yashil 
budjet” tizimining davlat siyosatiga olib kirilishi ijobiy natijalar berayotgan bo‘lsa-da, rivojlanayotgan davlatlarda yashil 
siyosatlarning an’anaviy tizim bilan integratsiyalashuvini yaxshilash bir qator muammolarni keltirib chiqarmoqda.

Xususan, yashil budjet xarajatlarining yildan-yilga ortib borayotgani, yashil daromadlar hajmining kamligi hamda budjet 
siyosatida yashil tashabbuslarni amalga oshirish katta miqdordagi xarajatlarni talab qilmoqda.

Ushbu maqolada yashil budjet tizimining shakllanish jarayonida yashil budjetning vazifalari va maqsadlarini amalga 
oshirishda uning xarajat va daromadlarini optimallashtirish jarayoni nazariy va amaliy jihatdan tahlil qilinadi.

Kalit soʻzlar: davlat budjeti, yashil iqtisodiyot, yashil budjetlashtirish, yashil soliqlar, ekologik investitsiya, budjet xarajatlari, 
budjet daromadlari, yashil aksiya, yashil obligatsiyalar.

Abstract: Nowadays, as a result of environmental pollution, depletion of natural resource reserves, lack of resources, 
increase in occurrence of natural disasters, and other ecologically dangerous consequences, not only social but also 
economic and financial crises are facing the whole world. 

Although the introduction of the "green economy" and "green budget" systems into state policy by developed countries in 
order to eliminate environmental problems shows positive results, improving the integration of the above green policies 
with the traditional system among developing countries creates a number of problems. 

In particular, the increase of green budget expenses from year to year, the slow implementation of this with own revenues, 
and the harmonization of the existing policy with the new system will require a large amount of expenses.

This abstract makes a theoretical and practical study of the process of optimizing the costs and revenues of the green 
budget in the process of replacing the green budget system with the traditional budget. 

Key words: state budget, green economy, green budgeting, green taxes, environmental investment, budget expenditures, 
budget revenues, green shares, green bonds.

Аннотация: В настоящее время такие глобальные проблемы, как загрязнение окружающей среды, сокращение 
запасов природных ресурсов, нехватка ресурсов, увеличение количества природных катастроф и другие 
экологически опасные последствия, могут привести в ближайшем будущем не только к социальным, но и к 
серьёзным экономическим проблемам.

Несмотря на то что для устранения экологических проблем в развитых странах внедряются государственные 
стратегии в рамках «зелёной экономики» и «зелёного бюджета», в развивающихся странах интеграция этих 
зелёных политик с традиционными системами вызывает ряд сложностей.

В частности, рост расходов на «зелёный бюджет» из года в год, низкий объём доходов от «зелёных» источников, 
а также высокая стоимость реализации «зелёных» инициатив в бюджетной политике остаются серьёзной 
проблемой.

В данной статье теоретически и практически анализируется процесс оптимизации расходов и доходов в рамках 
формирования системы «зелёного бюджета» и реализации его целей и задач.

Ключевые слова: государственный бюджет, зелёная экономика, зелёное бюджетирование, экологические налоги, 
экологические инвестиции, бюджетные расходы, бюджетные доходы, зелёные акции, зелёные облигации.

K I R I S H
Bugungi kunda barcha davlatlar “barqaror iqtisodiy o‘sish” konsepsiyasi asosida siyosiy barqarorlik va 

iqtisodiy taraqqiyotga erishish maqsadida biznes erkinligini kengaytirish, bozor ulushi ustidan ustunlikka 
erishish yo‘nalishida faoliyat yuritmoqda. Biroq bu jarayon atrof-muhitning ifloslanishi va resurslar tanqisligining 
kuchayishiga olib kelmoqda.

Iqtisodchi olim Adam Smit o‘z nazariyalarida xalqlarning boyligini quyidagi omillar bilan bog‘laydi: jamiyatda 
aholining samarali mehnat faoliyati, shaxsiy daromadlar va foyda miqdorining yuqoriligi, hamda ish haqi 
darajasining milliy boylik o‘sishi bilan bevosita bog‘liqligi. Mamlakatda moliyaviy farovonlikka erishish va global 
iqtisodiy inqirozlarning oldini olish omili – bu bozorning to‘yinganligi, shuningdek, ijtimoiy muhitning iqtisodiy 
jarayonlar bilan chuqur integratsiyalashuvidir.

Iqtisodiyotni rivojlantirish, raqobatbardoshlikni kuchaytirish va aholi daromadlarini oshirishda davlat bosh 
islohotchi sifatida kichik va oilaviy biznesni rivojlantirish uchun keng imkoniyatlar yaratmoqda. Shu bilan birga, 
bunday iqtisodiy kengayish atrof-muhitning ifloslanishi va ekologik muammolarning kuchayishiga olib kelmoqda.

Shu sababli, 2010-yil 3-mart kuni Yevropa Ittifoqi Komissiyasi tomonidan resurslarga asoslangan, ekologik 
va raqobatbardosh iqtisodiyotni shakllantirish maqsadida “Barqaror o‘sish strategiyasi” ishlab chiqildi [1].

Yashil budjetlashtirish – bu tom ma’noda budjet boshqaruvi va atrof-muhit bilan bog‘liq jarayonlarda 
maqsadlar shaffofligini ta’minlash, fuqarolik jamiyati ishtirokida xarajatlarning ekologik zararsiz yo‘nalishda 
boshqarilishini rag‘batlantirish, parlament nazoratini kuchaytirish hamda davlat boshqaruvi organlari malakasini 
oshirish orqali daromadlar bazasini kengaytirish va ekologik xavfsiz iqtisodiy-ijtimoiy sohani rivojlantirishga 
xizmat qiluvchi murakkab moliyaviy mexanizmdir [2].

Biroq, an’anaviy budjet tizimidan yashil budjetlashtirishga o‘tish jarayoni budjet daromadlari va xarajatlari 
o‘rtasida nomutanosiblikni keltirib chiqaradi. Natijada, rivojlangan va rivojlanayotgan davlatlarda yashil budjet 
xarajatlarining daromadlarga nisbatan yuqoriligi, belgilangan ijtimoiy xarajatlar fonida budjet tanqisligining 
ortishi yoki davlat qarzining belgilangan me’yordan oshib ketishiga sabab bo‘lmoqda.

Tizimning nisbatan yangi bo‘lishi, iqtisodiy va moliyaviy muammolarning mavjudligi, shuningdek, yashil 
xarajatlarning budjet daromadlari hisobidan, qarz jalb qilmasdan qoplash imkoniyatlarini o‘rganish – bu boradagi 
nazariy qarashlarni chuqur tahlil qilish va amaliy echimlarni ishlab chiqishni taqozo etadi.

T A D Q I Q O T  M E T O D O L O G I YA S I
Ushbu maqolada yashil budjet tizimini moliyalashtirish, uning vazifalarini samarali bajarishi uchun daromad 

manbalarini ko‘paytirish va xarajatlarni minimallashtirish jarayonlarini o‘rganishga qaratilgan ilmiy usullar 
qo‘llanilgan. Jumladan, mantiqiy tahlil, qiyosiy tahlil, va statistik tahlil metodlaridan keng foydalanilgan.

A D A B I Y O T L A R  T A H L I L I
Yashil budjetlashtirishga o‘tish ekologik muammolarni bartaraf etishga xizmat qilsa-da, u budjet siyosatiga 

oid muayyan muammolarning yuzaga kelishiga ham sabab bo‘lmoqda. Xususan, yashil iqtisodiyotga 
yo‘naltiriladigan xarajatlarning kutilganidan ortiq va izchil o‘sib borayotgani yashil budjet daromadlarini 
shakllantirish zaruratini kuchaytirmoqda.

Iqtisodchi olimlar – Nikolay Stern [3], Jozef Stiglits [4], Pol Ekins [5], Grigoriy Yavlinskiy [6], Mixail Delyagin 
[7], Nataliya Zubarevich [8] va boshqalar o‘z ilmiy ishlarida yashil budjetlash tizimini shakllantirishda asosiy 
omillar sifatida fiskal siyosatga o‘zgartirishlar kiritish, yashil soliqlarni joriy etish, investitsion muhitni yaxshilash 
hamda xorijiy va mahalliy investorlarni ekologik xavfsiz iqtisodiy faoliyatlarga jalb etish zarurligini turli strategik 
qarashlar orqali asoslab berganlar.

Bundan tashqari, Uilyam Nordxaus “Iqlim kazinosi” nomli asarida “tejamkor strategiyalar”ni iqlim 
o‘zgarishiga qarshi kurashishda asosiy vosita sifatida e’tirof etadi. U uglerod narxini belgilash kabi bozorga 
asoslangan yondashuvni qo‘llab-quvvatlab, bu mexanizm orqali nafaqat daromadlarni shakllantirish, balki 
davlat xarajatlarini ham minimallashtirish mumkinligini ta’kidlaydi [9]. Yaxshi ishlab chiqilgan uglerod narxi 
mexanizmi fiskal siyosatni kuchaytirish, barqaror iqtisodiyot uchun qayta investitsiyalar yo‘nalishini belgilash, 
biznesni rag‘batlantirish hamda iste’molchilarning ugleroddan foydalanish samaradorligini oshirish imkonini 
beradi.

Pol Krugman esa o‘z asarlarida budjet xarajatlarini kamaytirishdan ko‘ra, ekologik xavfsiz iqtisodiy muhit 
yaratishga ustuvor ahamiyat qaratadi. U hukumatning yashil texnologiyalar uchun maqsadli subsidiyalar 
ajratishdagi roli samaradorlikni ta’minlashda muhim omil ekanini ta’kidlaydi. Uning fikricha, samarali dasturlarga 
ustuvorlik berish, natijasiz tashabbuslarni bosqichma-bosqich bekor qilish orqali davlat yashil iqtisodiyotni 
qo‘llab-quvvatlash bilan birga, xarajatlarni ham optimallashtirishi mumkin.

Amerikalik iqtisodchi olimlardan biri Jefri Saks davlat moliyalashtirishda xususiy investitsiyalarni ham jalb 
etishni qo‘llab-quvvatlaydi. U “Barqaror rivojlanish asrida” nomli asarida xususiy sektor ishtirokini rag‘batlantirish 
uchun hamkorlikni yo‘lga qo‘yish va davlat mablag‘laridan foydalanish orqali davlatning to‘g‘ridan-to‘g‘ri 
xarajatlarini kamaytirish bilan barqarorlik maqsadlariga erishish mumkinligini ta’kidlagan. Uning fikricha, bu 
budjet taqchilligini yumshatishga xizmat qiladi [10].

Biroq, davlatning iqtisodiy-ekologik barqaror rivojlanishda bosh islohatchi bo‘lishi va xususiy sektor 
faoliyatida moliyaviy yordam ko‘rsatishi samarali yondashuv bo‘lishiga qaramay, bu jarayon uzoq muddatni 
talab qilgani sababli rivojlanayotgan davlatlarda uning samaradorligi past baholanmoqda.

Shu bois, yashil budjet siyosatini rivojlantirishda asosiy omillardan biri sifatida fiskal siyosat orqali erishish 
imkoniyati yuqori deb hisoblanadi. Makroiqtisodiyot va pul-kredit siyosatidagi faoliyati bilan tanilgan iqtisodchi 
Janet Yellen ham iqlim o‘zgarishiga qarshi kurashishda fiskal siyosatning ahamiyatini e’tirof etadi. U o‘z 
chiqishlarida davlat qarzini sezilarli darajada oshirmagan holda barqaror loyihalarni moliyalashtirish uchun 
yashil obligatsiyalar va davlat-xususiy sheriklik kabi moliyaviy vositalardan foydalanishni taklif etadi [11].

Robert Stavins esa “Atrof-muhit iqtisodiyoti” nomli asarida ekologik siyosatda bozorga asoslangan 
yondashuvlarning yuqori samaradorligini ta’kidlaydi. Xulosa qilib aytganda, iqtisodchi olimlar tomonidan taklif 
etilgan yashil budjet xarajatlarini optimallashtirish strategiyalari budjet taqchilligi yoki davlat qarzining ortishini 
kamaytirish imkonini beradi. Bunday strategiyalar uzoq muddatli samaradorlikni ko‘zlagan bo‘lib, fiskal siyosat 
va investitsiyalarni keng qo‘llashni nazarda tutadi. Bu esa iqtisodchi Daniel Fiorino [12] tomonidan tilga olingan 
kelajakdagi iqtisodiy-ekologik inqirozlarning oldini olishda foydali yo‘nalish sifatida ko‘rilmoqda.

T A H L I L  V A  N A T I J A L A R
Yashil budjetlashtirish mohiyatan budjet boshqaruvini va atrof-muhit bilan bog‘liq jarayonlardagi maqsadlar 

shaffofligini takomillashtirish, fuqarolik jamiyati tomonidan xarajatlarni ekologik xavfsiz tarzda boshqarish, 
parlament nazoratini mustahkamlash hamda davlat boshqaruvi organlarining malaka oshirishiga ko‘maklashish 
orqali daromadlarni oshirish va ekologik zararlarni minimallashtirishga xizmat qiladigan murakkab tizimdir.

So‘nggi yillarda yashil budjetlashtirish tizimining asosiy vazifasi – iqlim o‘zgarishi, atrof-muhitning ifloslanishi, 
tabiiy resurslarning tugashi va resurs taqchilligi kabi ekologik muammolarga uzoq muddatli yechimlar topishga 
qaratilgan. Shu sababli, uzoq muddatli loyihalar va strategik maqsadlarni amalga oshirish uchun zarur bo‘lgan 
moliyalashtirish xarajatlarining sezilarli darajada ortishiga olib kelmoqda. Jumladan, yangi texnologiyalarni 
joriy etish, ekologik xavfsiz texnologiyalarni rivojlantirish, energiya resurslaridan samarali foydalanish uchun 
subsidiya ajratish, davlat grantlari berish yoki soliq imtiyozlarini joriy etish kabi chora-tadbirlar mavjud.

Natijada, rivojlangan va rivojlanayotgan davlatlarda davlat budjeti daromadlarining kamayishi, xarajatlarning 
esa prognozdan ancha ortib ketishi holatlari kuzatilmoqda (1-jadval).

Misol uchun:
Germaniya: iqtisodiy tanazzul davrida qayta tiklanadigan energiyaga subsidiya ajratish, tarmoqlarni 

modernizatsiya qilish va ko‘mirga bog‘liqlikdan voz kechish bilan bog‘liq xarajatlar budjetga katta bosim 
o‘tkazgan;

Fransiya: ijtimoiy xarajatlar bilan birga yashil tashabbuslarga ajratilgan mablag‘lar budjet qarzining o‘sishiga 
olib kelgan;

Ispaniya: 2000-yillar boshida shamol va quyosh energiyasiga sarmoya kiritish budjet defitsitini kuchaytirgan;
AQSH: ayrim shtatlarda yashil infratuzilma, elektr transport vositalari va quyosh energiyasi subsidiyalariga 

ajratilgan mablag‘lar qisqa muddatli xarajatlarni oshirgan;
Osiyo mamlakatlari: Yaponiya, Tailand, Filippin, Hindiston va O‘zbekiston singari davlatlarda ham yuqoridagi 

holatlar qayd etilgan.

1-jadval. Rivojlangan va rivojlanayotgan davlatlarda yashil budjetlashtirish bilan bog‘liq mavjud muammolar1.
t/r Davlatlar Muammo Qiyinchilik

Rivojlangan davlatlar

1.
Amerika 
Qo‘shma 
Shtatlari

Qazib olinadigan yoqilg‘ilarga subsidiyalar uchun 
davlatning yuqori xarajatlari, bu ko‘pincha qayta 
tiklanadigan energiyaga investitsiyalardan ustun 
turadi.

Budjet cheklovlarini muvozanatlashda 
yashil infratuzilmaga katta sarmoya 
kiritish zarurati.

2. Germinaya
Energiya o‘tishi yuqori xarajatlarga olib keldi va 
ba’zida xarajatlar energiya soliqlaridan tushadigan 
daromadlardan oshib ketgan.

Yashil budjetlashtirishga o‘tishda fiskal 
siyosat ma’suliyatini saqlab qolish.

3. Fransiya
Ijtimoiy xarajatlar bilan birgalikda yashil 
tashabbuslarga katta sarmoya kiritilishi budjetning 
keskinlashishiga olib keldi.

Yashil maqsadlarga erishishda davlat 
qarzini nazorat qilib boorish.

Rivojlanayotgan davlatlar

1. Hindiston

Qayta tiklanadigan energiya manbalariga o‘tish 
harakatlari moliyaviy qiyinchiliklarga duch kelmoqda, 
chunki xarajatlar ko‘pincha yashil loyihalardan 
tushadigan daromadlardan oshdi.

Infratuzilma ehtiyojlarini qondirish bilan 
birga xorijiy investitsiyalarni jalb qilish.

2. Janubiy 
Afrika

Iqtisodiy qiyinchiliklar sharoitida qayta tiklanadigan 
energetika loyihalariga xarajatlarning yuqori darajasi 
fiskal taqchillikka olib keldi.

Iqtisodiy tiklanishni ekologik maqsadlar 
bilan muvozanatlash.

3. Braziliya

O‘rmonlarning kesilishi va atrof-muhitning tanazzulga 
uchrashi ko‘pincha hukumatning qayta tiklash va 
himoya qilish bo‘yicha sa’y-harakatlari daromaddan 
oshib ketishiga olib keldi.

Iqtisodiy cheklovlarga duch kelganda 
barqaror rivojlanishni moliyalashtirish.

Yuqorida keltirilgan jadval ma’lumotlarida davlatlarning yashil iqtisodiyotni rivojlantirish uchun 
budjetlashtirishda amalga oshirilgan moliyaviy munosabatlar natijasida vujudga kelgan muammo va qiyinchiliklar 
ko‘rsatilgan.

Shu sababli, yashil budjet xarajatlarini minimallashtirishda uning daromadlar bazasini oshirish, yashil soliqli 
daromadlarni shakllantirish nazariyasi tadqiq qilinmoqda. Xarajatlar kesimida yashil budjet xarajatlarini ijtimoiy 
xarajatlar bilan balanslashtirishda yashil tashabbuslarga e’tibor berish orqali kelajakdagi yo‘qotishlarni oldini 
olishi belgilangan. Fiskal siyosat instrumentlarini amalda uzoq muddat qo‘llash orqali yashil budjet xarajatlarini 
kamaytirish o‘rniga daromadlarni orttirish orqali yechim topish ko‘zda tutilgan. 

X U L O S A  V A  T A K L I F L A R
Amerika Qo‘shma Shtati tomonidan kechilrgan buyuk renessans, global iqtisodiy inqiroz turli moliyaviy 

va iqtisodiy dastaklarning o‘z o‘rnida ishlatilmaganligi natijasida yuzaga kelgan. Iqtisodchi olimlar tomonidan 
so‘nggi yillarda muhim ahamiyatga ega bo‘lgan ekologik muammolar, jumladan turli zaharli gazlar tufayli iqlim 
o‘zgarishi, aholi iste’moli kundan-kunga ortishi, sanoatning rivojlanishi natijasida tabiiy resurslarning taqchilligi, 
tugab borishi, atrof-muhitning ifloslanishi, ekologik zararli faoliyatlar oqibatida tabiiy ofatlarning kuzatilish tezligi 
ko‘payishini oldini olishda iqtisodiyot bilan chambarchas bog‘liq deb fikr yuritilgan. 

Negaki, ekologik-ijtimoiy rivojlanishsiz iqtisodiy barqarorlik va moliyaviy farovonlikka erishish ilojsiz 
hisoblanadi. Hozirgi kunda kuzatilayotgan kichik ekologik masalalarni bartaraf etish orqali kelajakda sodir bo‘lishi 
mumkin bo‘lgan katta chiqimlarni oldini olish mumkin. Bunda asosiy yechim sifatida nafaqat iqtisodiyot tizimida 
balki moliyaviy tizimning asosiy instrumenti hisoblangan budjet sohasida ham alohida baza shakllantirish 
maqsadga muvofiq. Shu sababli, “yashil budjetlashtirish” tushunchasi a’anaviy budjet tizimi bilan almashtirish 

1	  Muallif ishlanmasi

taklifi bildirilib, amalda qo‘llash kuzatilmoqda. Biroq, kiriltilgan yangi tizimni eski tizim bilan moslashtirish 
xarajatlarni mo‘ljaldan ortishiga va budjet miqiyosida o‘z daromadlarini shakllantirish uchun vaqt va moliyaviy 
yordam talab etiladi.

Shu bois, maqolada keltirilgan fikr va xulosalar asosida yashil budjet xarajatlarini minimallashtirish va 
xarajatlarning daromadlari bilan balans holatida ushlab turish maqsadida quyidagi takliflarni berib qolamiz:

An’anaviy fiskal siyosatdan yashil fiskal siyosatga o‘tishda davlat asosiy islohatchi hisoblanib, davlat qarzini 
mamlakatda ishlab chiqarilgan YaIMning hajmiga nisbatini ta’minlash;

Ekologik zararli sanoat korxonalarning iqtisodiy munosabatlardan olinadigan soliq stavkalarini oshirish va 
bu daromadlarni yashil xarajatlarga yo‘naltirish;

Yashil tashabbuslarni amalga oshirishda investitsiyalarni ko‘paytirish, investitsion muhitni yaxshilash;
Ijtimoiy aholining moliyaviy savodxonligini oshirish, bunda yashil iqtisodiyot va uning negizida mavjud 

maqsadlarning hozir va kelajak avlod uchun iqtisodiy-ijtimoiy foydali tomonlarini ko‘rsatib berish va moliyaviy-
ekologik bilimni shakllantirish darkor.

Foydalanilgan adabiyotlar ro‘yhati:
1.	 EU Commission (2010): Europe 2020 – A European strategy for smart, sustainable and inclusive growth, COM (2010) 

2020
2.	 Muallif fikr-mulohazasi
3.	 Stern, N. (2007). “The Economics of Climate Change: The Stern Review.”
4.	 Stiglitz, J. E. (2019). “People, Power, and Profits: Progressive Capitalism for an Age of Discontent.”
5.	 Ekins, P. (1999). “European Environmental Taxes and Charges: Recent Experience, Issues and Trends.”
6.	 Явлинский, Г. А. (1996). Экономика переходного периода России. Москва: Издательство Весь Мир.
7.	 Делягин, М. Г. (2000). Глобализация и российская экономика. Москва: Институт экономики переходного периода.
8.	 Зубаревич, Н. В. (2010). Российские регионы: неравномерное развитие и государственная политика. Москва: 

Институт социального анализа и прогнозирования.
9.	 Uilyam B.N, “The Climate Casino: Risk, Uncertainty, and Economics for a Warming World”
10.	 Jefrey.D.S, The Age of Sustainable DevelopmentThe Age of Sustainable Development Columbia University Press New 

York, NY 2015 xvii + 543 pp. ISBN: 978-0-231-17315-5
11.	 https://home.treasury.gov/news/press-releases/jy2618
12.	 Daniel Fiorino, A Good Life on a Finite Earth: The Political Economy of Green Growth (Oxford University Press, New 

York City, New York, 2018). 272 pp.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Tel.: 93 718 40 07

№566955 reyestr raqami tartibi boʻyicha roʻyxatdan oʻtkazilgan.

